                               Қарттарым аман жүрсінші!  

 Құрметті аяулы да, қымбатты ата -әжелер, ата –аналар  сіздерді күздің   ең алғашқы мерекесі «Қарттар»  күнімен  құттықтаймын! 

Сіздерге зор денсаулық, мол бақыт еңбектеріңізден табыс тілеймін деп бүгінгі біздің «Қарттарым аман жүрсінші!» атты сынып сағатымызға қош келдіңіздер!

Ардагерлер, біз сіздермен биікпіз!

Ел қорғаған бабаларды сүйіппіз.

Басымызды тек сіздерге иіппіз

Мәңгі бақи құрметтеуге тиспіз!

1-бөлімі:  «Мен  ата- әжемнің жалғасымын» деп аталады  немерелеріңіз  сіздерге арнап жаттаған өлеңдерін оқып береді.
  Әділет: 

Тентек болсам, ашынып,

Жақсы іс қылсам, асырып.

Маған сақтап жүреді,

Тәттіні де жасырып.
Әсел:

Мен қарапайым қарттарды сүйем!

Не деген керім еді!

Бабалардың баласы-қариялар

Сиреп бара жатқандай көрінеді.

Сақалыңнан айналдым, қарт-бабалар,

Ұрпағыңа не айтарсың артта қалар?

О, тірі шежірелер, қалдырыңдар,

Қанеки, нелерің бар, салтқа жарар?

Қанеки, нелерің бар, аталарым?

Ұрпағыңа ұран ғып апарамын.

Сенімдерді ақтаймын, ақтаймын да,

Сендердің мұрагерің атанамын.

Никита:

Шай ішетін қоюлап,

Жақсы көрем атамды.

Сырмақ сырған оюлап,

Жақсы көрем апамды.

Расул:

Атам маған әмәнда,

«Әділетті бол» деген.

Атам сөзі санамда,

Жүрем тура жолменен.

2-бөлім:  Көңілді ылғи жүретін,

                 Іске білекті түретін. 

                Ақбота пен Аружаннан

                Үлкен үміт күтемін ортада «Ақ тілек» әні

3-бөлім: «Мақал- сөздің мәйегі» деп аталады. Мен мақал –мәтелдердің басқы сөздерін айтам ата -әжелер немерелерімен бірге жалғастырады.

1. Білекті бірді жығады,    ..........................жығады. (білімді мыңды)

2.Еңбек етсең ерінбей,  тояды............... (қарының тіленбей)

3. Әке көрген оқ жонар,  ...................(ана көрген тон пішер)

4. Жас жемісті жұлма,..................(жас баланы ұрма)

5. Оқу- білім азығы, .............. (білім –ырыс қазығы)

6. Күннің шуағы –жылы, .........(ананың құшағы жылы)

7. Туған жердей жер болмас, ......(туған елдей ел болмас)

8. Бақа көлінде патша, .....(балық суында патша, жігіт елінде патша)

9. Ата – асқар тау, .....(ана –бауырындағы бұлақ, бала-жағасындағы құрақ)

4-бөлім:     Ақботаның аты қандай

                Затына талай адам тамсанғандай.

                Асықпай ептеп басып аяқтарын,

                Орындайды «Анашым» әнін қандай ортада Ақбота.

5-бөлім: «Ата -әже тәлімі» деп аталады бұнда күнделікті өмірде үлкен адамдардың айтып отыратын ырым - тыйым сөздерін кімнің әжесі  көп білетінін байқап көрейік. (Отқа су құйма, түкірме, Итке ожаумен ас құйма, Құстың ұясын бұзба, Есік керме )

 6-бөлім: 

Жақсы білім көрімдік

 Болсын сізге халайық

Не үйреніп, не білдік,

 Қәне, ортаға салайық   деп  хор (Менің әжем) әні

  7-бөлім:  «Асылдың сөзі –ақылдың кені» демекші сіздердің немерелеріңіз ата- әжесіне арнап өз қолдарымен жасап, ішіне тілек –ілебіз сөздерін жаза отырып ашықхаттарын сыйлайды қабыл алыңыздар! 

8- бөлім: «Ақ тілеудің белгісі -бата» деп жасы үлкен ата-әжелерден бата сұрайық.    

Барына  риза болсын ата -әжелер,

Байқадық білгенді де білмегенді.

Осымен бұл қызықты тәмамдасақ,

Тағы да үйренеміз аман болсақ  дей келе бүгінгі сынып сағатымызды жабық деп жариялаймыз. Келгендеріңізге көптен көп рахмет!

